Kvalitetsutvikling, skulen, 2009-2010

Utviklingsområde:

1. Tilpassa opplæring. 

2. Språk og leseplan/matematikkplan

3. IKT-læringsplattform.

4. Entreprenørskap

5. Sosial kompetanse. Tydelege, trygge rammer og positiv åtferd. Klasseleiing.

1 Tilpassa opplæring 

Mål: 

· Seta tpo planen vår  ut i praksis.

· Fremje elevmedverknad og lærelyst.
Dette  ligg i botn for arbeidet:

· Lærar skal i samspel med elev finne ut kva som er elevens  ressursar, og måtar å lære på.

· Opplæringa skal ta utgangspunkt i eleven sine sterke sider og interesser.

· Læringsmiljøet skal leggjast til rette slik at eleven blir aktiv deltakar i, og føler medansvar for eigen læringsprosess. (førebuing, gjennomføring og evaluering)

· Elevane skal utvikle og bruke alle klokskapane sine, og bli kjent med sitt eige potensiale. 

Tiltak:

· Kontaktlærar avtaler faste tidspunkt for klassemøte og elevsamtale. Repetere viktige punkt for god elevsamtale i løpet av sept.

· Gjennomføre avtalt plan for tilpassa opplæring.

· Leiar har ansvar for å seta tilpassa opplæring som tema på personalmøta annankvar månad.

2 Språk og leseplan/matematikkplan

Mål: 

Seta språkplanen for Vinje ut i praksis.

Tiltak:

· Nytte Tone sin  funksjon som språk og leserettleiar

· Leiar har oppfylgjingssamtale med medarbeidarane fire gonger i året

3 IKT

Mål:

· Ikt skal vera eit funksjonelt og dagleg verktøy i læringsarbeidet.

· Elevane som går ut av 7. kl skal ha grunnleggande kunnskap i word, excell, powerpoint og biletbehandling.

· Fronter skal vera eit aktivt verktøy.

· Elektroniske tavler skal bli  i aktivt bruk.

Tiltak:

· Avklare minstestandard for kva elevar på dei ulike trinn skal kunne når det gjeld ikt.

· Gjennomføre kursing for lærarar i bruk av  elektroniske tavler, diverse programvare og Fronter 

4 Entreprenørskap

Mål:

· Nytte ressursane, menneskelege og materielle i bygda, og bruke eige nærmiljø som  læringsarena.

· Elevane skal trenast i å gå vegen frå ide til resultat.

· Barn og unge skal bli synlege  i lokalsamfunnet også som ein ressurs for framtidig stad og næringsutvikling.

· Elevane skal delta slik at de får mange opplevingar  gjennom skuleåret.

Tiltak:

· Bruke  Ole Dalen til  kurs for elevane i   kreativitetstrening.

· Oppdatere plan for bruk av  natur, lokalkultur, lokale personar og bruke den.

· Elevane skal i større grad ta del i planlegging og gjennomføring av  aktivitetar, tema og prosjekt i løpet av året.

· Elevbedrift i 5-7 kl. (t.d. knytt til julegrantenning?)

5 Tydelege, trygge rammer og positiv åtferd.

    Mål:

· Skape eit trygt og triveleg skulemiljø for alle som har skulen som arbeidsplass. Elevar og lærarar skal syne kvarandre gjensidig respekt.

· Alle elevar skal ha det bra og oppleve meistring . 

· Seta tydlege standardar og gjera elevane ansvarlege.

· Aktivt samarbeid mellom vaksne på skulen og heime.

Tiltak:

· På fyrste planleggingsdag i august går vi gjennom standardar for åtferd, konsekvensar, ordensreglar og sosial læreplan.

· Lærarane informerer elevar om forventningar og krav  ved skulestart.

· Leiar informerer foreldre på fyrste foreldremøte, event. skriftleg.

· Bruke ”steg for steg” og etter kvart  ART som verktøy. Fylgje plan for å førebygge  og handtere mobbing.

· Aktive klassemøte og elevråd. Tydeleg og konstruktiv tilbakemelding til elevane i elevsamtala.

Ordforklaring:

Tilpassa opplæring, kva seier lova?:

Opplæringslova § 1-2

”Opplæringa skal tilpassast evnene og føresetnadene hjå den enkelte eleven”

Eleven har rett til å få eit utbytte av undervisninga som står i forhold til potensialet sitt.

Iakttakelse:

Elev og lærar kan oppleve det daglege arbeidet ulikt. Det som betyr noko, er korleis eleven opplever det. Det hjelper lite kva lærar har meint, dersom eleven opplever det annleis.

Skal ein hjelpe ein unge til å lære, treng ein å vite noko om korleis han / ho lærer.

Me er på jakt etter ressursane, interessene og dei sterke sidene til ungen. 

Det finst ulike metodar for å finne desse. 

Læringsstil:

Læringsstil er dei faktorar som gjer at ein person lærer best. Ny og vanskeleg kunnskap lærast best gjennom den mest utvikla intelligensen. Lystilhøve, lydtilhøve, plassering av arbeidsplass, arbeide saman eller åleine, opplagt tidleg eller seint på dagen er faktorar som det kan vera aktuelt å ta omsyn til. Elev og lærar bør kjenne eleven sin læringsstil.

Eit læringsmiljø for meistring:

Det å oppleve meistring og få positive meldingar på seg sjølv og det ein har gjort, er vesentleg for eit positivt sjølvbilete, og for evna til å gå på vanskelegare oppgåver.

Lærar skal assistere eleven i læringsarbeidet. Det vil mellom anna sei saman med eleven å finne ein vanskegrad eleven kan meistre med litt hjelp. Lærar si oppgåve er å organisere eit fleksibelt læringsmiljø med rom for at ungar er ulike, og lærer på ulike måtar.

Teorien om dei mange intelligensane (MI)

Anerkjent ((høgt) verdsett, eller akseptert ) teori omkring læring. Ein amerikanar som  heiter Gardner fann ut at mennesket har større potensiale for læring enn ein tidlegare har trudd. Han opererer med minst sju intelligensar eller klokskapar: Ord-klok, tal- og logikk-klok, bilet-klok, kropps-klok, musikk-klok, menneske-klok og sjølvklok. Det er mange måtar å vera intelligent på innanfor dei ulike intelligensane. Ein person kan t. d. vera ein dårleg lesar, men ein svært god forteljar.

Dei fleste menneske kan oppnå eit funksjonelt nivå innanfor alle desse klokskapane dersom tilhøva vert lagt til rette.

Intelligensprofil:

Saman finn elev, foreldre og lærar fram til eleven sine sterke sider og interesser. Denne intelligensprofilen er utgangspunkt for læring, saman med kunnskapen om eleven sin eigen innlæringsstil. 

Kva legg me i  tilpassa opplæring hos oss?

Med tilpassa opplæring meiner me undervisning som fører til at eleven får eit læringsutbytte som står i forhold til (samsvarar med) potensialet. Potensialet skal lærar og elev få innsikt i ( kunnskap om ) gjennom ulike former for  iakttakelse. (observasjon )

Det blir viktig  å finne ut kva for læringsstil  og intelligensprofil eleven faktisk har og ta utgangspunkt i det. Altså kva som fører til læring for den enkelte. 

Tpo føreset at eleven vert involvert i og forstår  sin eigen læringssituasjon. Det gjeld førebuing, gjennomføring og evaluering av opplæringa.  Eleven skal føle at han/ho høyrer til i eit fellesskap, og føle at han /ho tek del i og har medansvar for læringsarbeidet.

Det er vesentleg  at undervisninga tek utgangspunkt i eleven sine interesser og sterke sider.

Korleis kan teorien om dei mange intelligensane  bidra til betre tilpassa opplæring?

Teorien framhevar ei innstilling og ein filosofi til læring som går ut på å respektere at menneske er ulike, og at dei lærer på mange ulike måtar. Alle har eit potensiale dei kan utvikle. Det er stort, og større enn ein har trudd.

Forklaringa på dei ulike intelligensane i MI teorien føre til større kunnskap hos lærarane. Ein skjønar at potensialet for læring er mykje større enn den tradisjonelle skulen har nytta. Det er dei med språkleg og  logisk matematiske intelligens, som i tillegg oppfattar lett gjennom det dei høyrer, som har hatt størst sjanse til læringsutbytte. Framover er målet at alle skal få utvikle sitt  potensiale. Da må alle intelligensane stimulerast.   

Teorien hevdar at nesten alle har sjanse til å nå eit funksjonelt nivå innanfor alle dei ulike intelligensane. Intelligensane arbeider saman på måtar som er eineståande for kvart enkelt menneske.

Metoden legg opp til medråderett i og ansvar for eiga læring. 

Det blir viktig etterkvart å trekkje eleven inn i planlegginga av eigen arbeidsplan. 

Det er eit mål at eleven skal verta medviten om kva han likar, ikkje likar, kva som fungerer, eigne sterke og svake sider, og kva han er motivert for. 

